Bugs World 1 & 2

PROXECTO
  Área: Lingua Estranxeira (Inglés)

        Etapa: Educación Primaria
1º Ciclo
Centro

Dirección

Cidade/Poboación
Provincia
Código postal

Departamento de Lingua Estranxeira

1.-

2.-

3.-

4.-

DISTRIBUCIÓN DE ALUMNOS

	Ano
	Nº de alumnos
	Nº de grupos

	1º curso de Primaria
	
	

	2º curso de Primaria
	
	


Necesidades dos distintos grupos

Grupo A

_______________________________________________________________

Grupo B

_______________________________________________________________

Grupo C
_______________________________________________________________

Necesidades específicas individuais
Grupo A
Alumno _______________________________________________________

Alumno _______________________________________________________

Alumno _______________________________________________________

Grupo B

Alumno _______________________________________________________

Alumno _______________________________________________________

Alumno _______________________________________________________

Grupo C
Alumno _______________________________________________________

Alumno _______________________________________________________

Alumno _______________________________________________________

ORGANIZACIÓN DE RECURSOS

Recursos dispoñibles no centro

(eliminar o que non proceda)

· Vídeo e TV




· Reprodutor de CD/ Casete



· Videocámara


· Ordenadores

· Pizarras dixitais Interactivas

Notas:

Aulas / espazos dispoñibles no centro

(eliminar o que non proceda)

· Aulas de Lingua estranxeira

· Laboratorio de linguas

· Sala de ordenadores

· Patio

· Ximnasio

· Salón de actos

· Biblioteca

Notas:

Organización dentro da clase:

(eliminar o que non proceda)

· Pupitres organizados en filas

· Pupitres organizados en grupos

· Pupitres organizados en forma de "U"

· Zonas específicas: biblioteca de clase, temas intercurriculares, xogos, manualidades, ordenador, etc.

· Outros

HORARIOS DE CLASE

Profesor:

	
	Luns
	Martes
	Mércores
	Xoves
	Venres

	Mércores
	Xoves

Profesor:

	
	Luns
	Martes
	Mércores
	Xoves
	Venres

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


XUSTIFICACIÓN TEÓRICA

Os principios xerais nesta etapa, de acordo co REAL DECRETO 1513/2006, do 7 de decembro, polo que se establecen as ensinanzas mínimas da educación Primaria, son os seguintes:

1. A Educación primaria ten carácter obrigatorio e gratuíto. Comprende seis cursos académicos, que se seguirán ordinariamente entre os seis e os doce anos de idade. Con carácter xeral, os alumnos e as alumnas incorporaranse ao primeiro curso de  primaria no ano natural no que cumpran seis anos.

2. A Educación primaria comprende tres ciclos de dous anos cada un e organízase en áreas cun carácter global e integrador.

Os fins nesta etapa son os seguintes:

A finalidade da Educación primaria é proporcionar a todos os nenos e nenas unha educación que permita afianzar o seu desenvolvemento persoal e o seu propio benestar, adquirir as habilidades culturais básicas relativas á expresión e comprensión oral, á lectura, á escritura e ao cálculo, así como desenvolver habilidades sociais, hábitos de traballo e estudio, o sentido artístico, a creatividade e a afectividade.
O proxecto Bugs World, e o seu correspondente material didáctico enmárcase nas directrices lexislativas da Área de Linguas estranxeiras o obxectivo curricular das cales non é ensinar unha lingua en si mesma, senón ensinar a comunicarse con ela mediante o seu uso, así como no establecido no Consello de Europa no marco de referencia común europeo para a aprendizaxe de linguas estranxeiras, segundo o cal os alumnos e alumnas deberán ser capaces de efectuar progresivas tarefas de comunicación para desenvolver gradualmente a competencia comunicativa nas devanditas linguas. 

O noso país, como membro da Unión Europea, comprométese no fomento do coñecemento doutras linguas comunitarias e pola súa parte, o Consello de Europa no marco de Referencia Común Europeo para a aprendizaxe de linguas estranxeiras, establece directrices tanto para a aprendizaxe de linguas coma para a valoración da competencia nas diferentes linguas dun falante.
OBXECTIVOS
Obxectivos xerais da Etapa
A educación primaria contribuirá a desenvolver nos nenos e nenas as capacidades que lles permitan:

· Coñecer e apreciar os valores e as normas de convivencia, aprender a obrar de acordo con elas, prepararse para o exercicio activo da cidadanía e respectar os dereitos humanos, así como o pluralismo propio dunha sociedade democrática.

· Desenvolver hábitos de traballo individual e de equipo, de esforzo e responsabilidade no estudio, así como actitudes de confianza en si mesmo, sentido crítico, iniciativa persoal, curiosidade, interese e creatividade na aprendizaxe.

· Adquirir habilidades para a prevención e para a resolución pacífica de conflitos, que lles permitan desenvolverse con autonomía no ámbito familiar e doméstico, así como nos grupos sociais cos que se relacionan.

· Coñecer, comprender e respectar as diferentes culturas e as diferenzas entre as persoas, a igualdade de dereitos e oportunidades de homes e mulleres e a non discriminación de persoas con minusvalidez.

· Coñecer e utilizar de xeito apropiado a lingua castelá e a lingua cooficial da Comunidade Autónoma e desenvolver hábitos de lectura.

· Adquirir en, polo menos, unha lingua estranxeira a competencia comunicativa básica que lles permita expresar e comprender mensaxes sinxelas e desenvolverse en situacións cotiás.

· Desenvolver as competencias matemáticas básicas e iniciarse na resolución de problemas que requiran a realización de operacións elementais de cálculo, coñecementos xeométricos e estimacións, así como ser capaces de aplicalos ás situacións da súa vida cotiá.

· Coñecer e valorar o seu ámbito natural, social e cultural, así como as posibilidades de acción e coidado deste.

· Iniciarse na utilización, para a aprendizaxe, das tecnoloxías da información e a comunicación desenvolvendo un espírito crítico ante as mensaxes que reciben e elaboran.

· Utilizar diferentes representacións e expresións artísticas e iniciarse na construción de propostas visuais.

· Valorar a hixiene e a saúde, aceptar o propio corpo e o dos outros, respectar as diferenzas e utilizar a educación física e o deporte como medios para favorecer o desenvolvemento persoal e social.

· Coñecer e valorar os animais máis próximos ao ser humano e adoptar modos de comportamento que favorezan o seu coidado.
· Desenvolver as súas capacidades afectivas en todos os ámbitos da personalidade e nas súas relacións cos demais, así como unha actitude contraria á violencia, aos prexuízos de calquera tipo e aos estereotipos sexistas.

· Fomentar a educación vial e actitudes de respecto que incidan na prevención dos accidentes de tráfico.

· Coñecer, apreciar e valorar as peculiaridades físicas, lingüísticas, sociais e culturais do territorio en que se vive.

Obxectivos xerais da Área
Bugs World é un curso de seis niveis tanto para nenos que empezaron a aprender inglés en preescolar coma para aqueles que non teñen coñecementos previos de inglés. Foi deseñado para desenvolver nos nenos a confianza e competencia suficientes no uso do Inglés e para proporcionar unha base sólida en canto a destrezas da linguaxe que axuden aos nenos nos seus futuros estudios niso. Este curso acompaña aos nenos dende "primeiro" ata "sexto" durante un período de seis cursos académicos.
De acordo co currículo oficial establecido para n Primaria, Bugs World ten como obxectivo desenvolver nos alumnos as destrezas mencionadas nos obxectivos específicos para a área de Lingua estranxeira:

· Escoitar e comprender mensaxes en interaccións verbais variadas, utilizando as informacións transmitidas para a realización de tarefas concretas diversas relacionadas coa súa experiencia.

· Expresarse e interactuar oralmente en situacións sinxelas e habituais que teñan un contido e desenvolvemento coñecidos, utilizando procedementos verbais e non verbais e adoptando unha actitude respectuosa e de cooperación.

· Escribir textos diversos con finalidades variadas sobre temas previamente tratados na aula e coa axuda de modelos.

· Ler de forma comprensiva textos diversos, relacionados coas súas experiencias e intereses, extraendo información xeral e específica de acordo cunha finalidade previa.

· Aprender a utilizar con progresiva autonomía todos os medios ao seu alcance, incluídas as novas tecnoloxías, para obter información e para comunicarse na lingua estranxeira.

· Valorar a lingua estranxeira, e as linguas en xeral como medio de comunicación e entendemento entre persoas de procedencias e culturas diversas e como ferramenta de aprendizaxe de distintos contidos.

· Manifestar unha actitude receptiva e de confianza na propia capacidade de aprendizaxe e de uso da lingua estranxeira.

· Utilizar os coñecementos e as experiencias previas con outras linguas para unha adquisición máis rápida, eficaz e autónoma da lingua estranxeira.

· Identificar aspectos fonéticos, de ritmo, acentuación e ton, así como estruturas lingüísticas e aspectos léxicos da lingua estranxeira e usalos como elementos básicos da comunicación.

Os obxectivos principais de Bugs World
· Fomentar o interese en aprender inglés e o desfrute facéndoo;

· Potenciar un desexo serio por parte dos alumnos de comunicarse en inglés;

· Reflectir os intereses, as idades e as etapas do desenvolvemento dos nenos de xeito apropiado en cada nivel do curso;

· Desenvolver as destrezas comunicativas dunha forma sistemática, apropiada e totalmente integrada durante os seis niveis;

· Relacionar a aprendizaxe do inglés con outras áreas de aprendizaxe de Primaria, incluíndo as novas tecnoloxías e os recursos multimedia;

· Fomentar a aprendizaxe responsable, persoal e reflexiva;

· Potenciar o aprecio, o interese, a curiosidade e o respecto pola lingua de destino, as súas xentes e as súas culturas;

· Proporcionar unha base sólida para os estudios futuros en termos de desenvolvemento das destrezas comunicativas, o vocabulario, a pronunciación e a gramática;

· Combinar, en todos os niveis, un enfoque metodolóxico claro e cheo de vida con materiais que son interesantes, amenos e motivadores;

· Prestar especial atención á introdución e ao desenvolvemento gradual e sistemático das destrezas de lectoescritura.
Os obxectivos principais de Bugs World 1 e 2
Dentro dos obxectivos globais de Bugs World, os obxectivos principais de Bugs World 1 e 2 son:

· Proporcionar un punto de partida motivador aos nenos que aprenden inglés por vez primeira ou que fixeron xa un curso inicial;

· Utilizar contos para desenvolver as destrezas comunicativas e para fomentar o pracer e a seguridade á hora de aprender inglés;

· Introducir os nenos de forma gradual na lectura e a escritura en inglés, fomentando a aprendizaxe visual, o recoñecemento de vocabulario clave e as primeiras destrezas de escritura;

· Animar os nenos a ser activamente construtivos na súa aprendizaxe;

· Contribuír ao desenvolvemento do neno (físico, social, emocional, psicolóxico, cognitivo);

· Fomentar actitudes positivas cara á lingua estranxeira e sobre a propia capacidade para aprender.
CONTIDOS
Bloque 1- Escoitar, falar e conversar

· Comprensión de mensaxes orais sinxelas para realizar tarefas na aula.

· Escoita e comprensión de mensaxes sinxelas procedentes de diferentes soportes audiovisuais e informáticos.

· Interacción oral en situacións reais ou simuladas a través de respostas verbais e non verbais facilitadas por rutinas de comunicación.

· Produción de textos orais coñecidos previamente mediante a participación activa en rutinas, representacións, cancións, recitados, dramatizacións.

· Desenvolvemento de estratexias básicas para apoiar a comprensión e expresión oral: uso do contexto visual e non verbal e dos coñecementos previos sobre o tema ou a situación transferidos dende as linguas que coñece á lingua estranxeira.

· Valoración da lingua estranxeira como instrumento para comunicarse.

Bloque 2- Ler e escribir

· Lectura de palabras e frases sinxelas, previamente coñecidas en interaccións orais reais ou simuladas.

· Iniciación no uso de estratexias de lectura: uso do contexto visual e verbal e dos coñecementos previos sobre o tema ou a situación transferidos dende as linguas que coñece.

· Escritura de palabras e frases, coñecidas previamente en interaccións orais e lectura posterior para transmitir e compartir información, ou con intención lúdica.

· Iniciación á utilización de programas informáticos educativos para ler e escribir mensaxes sinxelas.

· Interese polo coidado e a presentación dos textos escritos.

Bloque 3- Coñecemento da lingua a través do uso

Coñecementos lingüísticos:

· Iniciación a algúns aspectos fonéticos, do ritmo, acentuación e ton da lingua estranxeira e uso para a comprensión e para a produción oral.

· Identificación e uso de léxico, e estruturas elementais propias da lingua estranxeira, previamente utilizadas.

· Asociación global de grafía, pronunciación e significado a partir de modelos escritos que representan expresións orais coñecidas.

· Familiarización co uso das estratexias básicas da produción de textos a partir dun modelo: selección do destinatario, propósito e contido.

· Interese por utilizar a lingua estranxeira en situacións variadas.

Reflexión sobre a aprendizaxe:

· Uso de habilidades e procedementos como repetición, memorización, asociación de palabras e expresións con elementos mímicos e visuais e observación de modelos, para a adquisición de léxico e estruturas elementais da lingua.

· Utilización progresiva de medios gráficos de consulta e información e das posibilidades que ofrecen as tecnoloxías da información e a comunicación.

· Confianza na propia capacidade para aprender unha lingua estranxeira e gusto polo traballo cooperativo.

Bloque 4- Aspectos socioculturais e conciencia intercultural

· Recoñecemento e aprendizaxe de formas básicas de relación social en lingua estranxeira.

· Actitude receptiva cara ás persoas que falan outra lingua e teñen unha cultura diferente á propia.

CRITERIOS DE AVALIACIÓN
· Participar en interaccións orais moi dirixidas sobre temas coñecidos en situacións de comunicación doadamente predicibles, con valoración e respecto das normas que rexen a interacción oral.

Con este criterio avalíase a capacidade de responder de xeito sinxelo a peticións, instrucións ou de dar informacións. As interaccións tratarán sobre temas coñecidos, traballados previamente ou relacionados con necesidades de comunicación inmediatas como saudar e despedirse, presentarse, falar de gustos, en situacións comunicativas coñecidas como rutinas, hábitos, linguaxe de aula, representacións, recitacións ou cancións. Valorarase tamén a capacidade de participación activa nas actividades de aula e o respecto ás normas fundamentais que rexen as interaccións orais: escoitar e mirar a quen fala, esperar quenda de palabra, axustar o volume de voz, etc.

· Captar a idea global e identificar algúns elementos específicos en textos orais, con axuda de elementos lingüísticos e non lingüísticos do contexto.

Con este criterio avalíase se son capaces de captar progresivamente a idea global dunha mensaxe oral, en situacións de comunicación cara a cara, con apoio xestual e mímica e coas repeticións necesarias e recoñecer e comprender palabras clave e expresións básicas, relacionadas con actividades de aula ou do contexto escolar.

· Ler e identificar palabras e frases sinxelas presentadas previamente de forma oral, sobre temas familiares e de interese.

Este criterio avalía a capacidade de ler, tamén en voz alta, e comprender palabras e frases coñecidas oralmente a partir de todo tipo de actividades. A lectura apoiarase en elementos visuais e verbais referidos ao contexto en que aparecen estas expresións e formará parte de actividades lúdicas e comunicativas.

· Escribir palabras, expresións coñecidas e frases a partir de modelos e cunha finalidade específica.

Neste criterio avalíase se son capaces de escribir palabras e frases sinxelas utilizadas oralmente e de forma frecuente e repetitiva en actividades variadas. A escritura debe partir da observación dun modelo e ha de formar parte da realización dunha tarefa concreta e con funcionalidade determinada como escribir unha nota, facer un cartel, felicitar un aniversario ou completar unha canción ou un poema.

· Recoñecer e reproducir aspectos sonoros, de ritmo, acentuación e ton de expresións que aparecen en contextos comunicativos habituais.

Este criterio trata de avaliar se recoñecen e son capaces de reproducir aspectos sonoros, de ritmo, acentuación e ton cando participan activamente escoitando, repetindo e anticipando expresións e en actividades de lectura en voz alta e sempre a partir de modelos.

· Usar estratexias básicas para aprender a aprender, como pedir axuda, acompañar a comunicación con xestos, utilizar dicionarios visuais e identificar algúns aspectos persoais que a axuden a aprender mellor.

Este criterio pretende avaliar a utilización de estratexias básicas que favorecen o proceso de aprendizaxe como a utilización de recursos visuais e mímicos, a petición de axuda e aclaracións, o uso de dicionarios visuais e a valoración aínda que sexa moi elemental dos seus progresos.

· Usar as tecnoloxías da comunicación e a información para aprender a aprender.

Con este criterio preténdese avaliar o uso das tecnoloxías da información e a comunicación tanto como medio de acceso a contidos lingüísticos en formato multimedia, como medio de expresión oral e escrita.

· Mostrar interese e curiosidade por aprender a lingua estranxeira e recoñecer a diversidade lingüística como elemento enriquecedor.

Con este criterio avalíase se participan, esfórzanse e mostran interese en aprender a lingua estranxeira. Así mesmo se valorará se van tomando conciencia da importancia de coñecer linguas para comunicarnos con persoas de lugares diferentes e se aprecian a diversidade lingüística como un elemento enriquecedor para todos.

RECURSOS DE AVALIACIÓN
A avaliación é unha parte integral de Bugs World e desenvólvese en cada nivel da forma máis axeitada. En Bugs World 1, por exemplo, resáltase a avaliación informal e formativa a través da observación e a compilación de datos e probas que sirvan para medir e controlar o progreso dos nenos en canto a obxectivos específicos. Os nenos tamén van coñecendo de forma gradual a avaliación formal e sumativa mediante tests curtos ao final de cada unidade e ao

final do curso.

A autoavaliación anímaos a ver canto progresaron nos aspectos da aprendizaxe máis importantes e a avaliar a forma na que responden durante as clases. Todo o material fotocopiable de avaliación de Bugs World 1 atopa no multi ROM, incluídas as notas didácticas, as transcricións e as claves de respostas.
Avaliación informal
· Avaliación da unidade por parte do profesor Trátase dunha folla por unidade que permite ao profesor reflexionar e avaliar o bo funcionamento da unidade cunha clase en particular.

· Follas de avaliación de clase A folla fotocopiable de avaliación de clase enumera unha serie de puntos relacionados co rendemento que lle permiten rexistrar se se alcanzaron ou non os obxectivos de cada unidade.

· Folla de avaliación individual dos alumnos Esta folla fotocopiable permitelles aos profesores levar un rexistro dos logros e progresos de cada neno ao longo das seis unidades. Os detalles sobre o rendemento que hai na parte esquerda pódense relacionar doadamente coas distintas partes da lección ou a unidade. Con este rexistro do progreso do neno nas seis unidades, os profesores poden avaliar á primeira vista o progreso de cada alumno ao longo de todo o curso. Esta é unha valiosa información á hora de escribir os informes trimestrais ou de falar cos pais ou titores. A táboa proporciona tamén moi boa información para afrontar as necesidades específicas de alumnos concretos.

· Follas de autoavaliación Os alumnos avalían a súa aprendizaxe ao rematar cada unidade mediante as follas de autoavaliación. En Bugs World 1, anímase os nenos a revisar o seu progreso en relación cos principais obxectivos de cada unidade e a avaliar a súa forma de responder durante as leccións.

· Portfolio Worksheets Levar un rexistro do traballo para coñecer a aprendizaxe da lingua e as experiencias interculturais nun portfolio axuda a auto concienciarse, a desenvolver a autonomía na aprendizaxe e a enriquecer a experiencia educacional. Bugs World 1 inclúe tres Portfolio Worksheets fotocopiables, dispostas en tres partes (disposición establecida polo Consello de Europa): My Language Passport, My Language Biography e My Dossier. En My Language Passport, os alumnos informan das súas destrezas na linguaxe - nesta sección poden gardar a súa autoavaliación e o Certificado de fin de curso. En My Language Biography, anímase os alumnos a rexistrar todos os contactos que teñan coa lingua e a cultura inglesas na súa vida cotiá. En My Dossier, anímase os nenos a seleccionar e presentar o material co que traballaron nas súas clases de inglés. Tamén poden gardar recordos de viaxes co colexio ou intercambios, e dar detalles das súas cousas favoritas en relación co inglés e as culturas de fala inglesa.
Avaliación formal
· Diagnostic Test O Bugs World 1 Diagnostic Test axudalles aos profesores a avaliar os coñecementos que teñen os alumnos antes de empezar o curso. Consta de tres páxinas fotocopiables: dous de listening e unha opcional de speaking. Cada páxina de listening contén dúas actividades que requiren que os nenos recoñezan vocabulario clave. Os tipos de actividades son parecidos aos de Infantil polo que lles resultarán familiares. As notas didácticas que se proporcionan son claras e doadas de seguir e todas as actividades de listening están incluídas no multi ROM. O test opcional de speaking anima aos alumnos a mostrar o recoñecemento e a produción de vocabulario sinxelo e estruturas básicas da linguaxe. O uso de TPR (Total Physical Response) e as pistas visuais danlles un contexto e un apoio e son esenciais para unha boa avaliación oral. Tamén se proporciona un esquema detallado sobre como cualificar os exercicios.

· Unit Tests Os Unit Tests de Bugs World 1 constan de tres páxinas que se centran nas catro destrezas lingüísticas principais (listening, reading, writing e speaking). Comezan con dúas sinxelas actividades de listening, nas que os nenos deben recoñecer o vocabulario do grupo léxico principal, seguidas dunha actividade opcional de reading e writing que se centra en palabras individuais. A terceira páxina inclúe un test opcional oral que avalía a habilidade na produción da linguaxe a nivel de palabras e frases sinxelas. No multi ROM proporciónanse pautas para a realización dos tests, así como un esquema de cualificación detallado.

· Term Tests Os tres Term Tests fotocopiables están pensados para utilizalos ao final de cada trimestre respectivamente. Teñen o mesmo formato que os Unit Tests. O primeiro avalía o aprendido nas Unidades 1 e 2, o segundo nas Unidades 3 e 4 e o terceiro nas Unidades 5 e 6. Recoméndase repasar a linguaxe clave coas flashcards antes de que os nenos fagan cada exame trimestral.

· End-of-year Test Este test fotocopiable de catro páxinas avalía o aprendido ao longo do curso académico. Consta de dúas actividades de listening, dous de reading e dous opcionais de writing. Tamén hai un test oral opcional, que avalía a habilidade dos nenos para producir linguaxe a nivel de palabras e frases. Ademais de medir o seu progreso, o End-of-year Test está pensado para proporcionarlles un sentimento de logro e satisfacción polo que aprenderon. Recoméndase repasar a linguaxe clave coas flashcards antes de que os nenos fagan o End-of-year Test.

CRITERIOS METODOLÓXICOS
As necesidades e características dos alumnos máis pequenos
En Bugs World 1 e 2 a etapa do desenvolvemento emocional, físico, psicolóxico, social e cognitivo en que se atopan os máis pequenos tómase como punto de partida de aprendizaxe e isto se reflicte nos procedementos de clase, os contos, as actividades e as tarefas propostas. O principio básico subxacente é o recoñecemento de que os nenos participan activamente na súa aprendizaxe e que,

mediante actividades e tarefas que atraian o seu interese e amplíen as súas destrezas de forma progresiva, son capaces de interiorizar a lingua e considerala propia.

Os materiais de Bugs World 1 e 2 teñen en conta que os nenos necesitan ser activos, descubrir cousas solos, experimentar e xogar. Á vez, tense en conta que as actividades da aula deben estar organizadas seguindo uns parámetros claramente definidos que potencien ao máximo a práctica da linguaxe, fomenten o desenvolvemento das destrezas sociais e estimulen os sentimentos de seguridade e confianza dos nenos na súa propia capacidade de aprender.
O valor das rutinas de aprendizaxe
A creación de rutinas de aprendizaxe é un factor vital para a xestión efectiva da clase infantil. As rutinas non só crean un contexto de aprendizaxe nada intimidatorio, senón que tamén axudan a fomentar unha aprendizaxe cada vez máis responsable e independente. A utilización de rutinas xoga un papel importantísimo na creación dun clima afectivo positivo ao comezo das leccións. Coas actividades Listen and answer ao principio das leccións de Bugs World, os nenos teñen oportunidades non forzadas de procesar e interiorizar

a lingua, considerándoa deste xeito como propia.

En Bugs World 1 recoñécese que hai moitas rutinas de aprendizaxe distintas e axeitadas que podes utilizar nas túas clases. Este é o motivo polo que en

as Teacher 's Notes (páxinas 198 e 199) inclúese o Learning Routines Resource Bank como unha sección aparte. Divídese en dous apartados. No primeiro hai

dez suxestións para crear rutinas básicas que che axudarán a xestionar as clases de forma efectiva, como por exemplo, rutinas para pasar lista, formar parellas e/ou grupos, ir ao lavabo e recoller a clase. No segundo apartado, hai doce suxestións para outras rutinas de aprendizaxe da lingua que podes

escoller e utilizar como alternativas ás suxestións das Teacher 's Notes cando che pareza oportuno.

Nestas rutinas resáltanse as actividades sinxelas que crean momentos para o contacto personalizado e individual ao principio das leccións co obxectivo

de atraer os nenos e crear un ambiente de aprendizaxe positiva e alegre. Nalgúns casos, tamén che permiten fortalecer o recoñecemento e a comprensión da linguaxe que vai máis alá do que conforma o obxectivo especificado na

programación.
Aprender a aprender
Un dos obxectivos de Bugs World é axudar aos nenos a ser estudantes responsables, independentes e reflexivos, o que é importante non só en Primaria, senón tamén nos seus estudios futuros e nas súas vidas.

Para logralo, é importante que o neno sexa consciente non só do que aprende, senón de como o fai. En termos xerais, é útil, por exemplo, que che digan ou digas ti explicitamente os motivos que vos levan a realizar algunhas actividades (p. ex., Por que xogamos coas flashcards? / Para recordar os nomes dos animais.) e formular en voz alta os procesos mentais que os nenos necesitan levar a cabo para realizar tarefas (p. ex., nunha actividade de secuencias: mouse, lion, lion, mouse poderías dicir... one mouse, two lions, one mouse... polo tanto, agora toca lion). Avalando desta forma a aprendizaxe dos nenos, podes axudar a fomentar comportamentos e actitudes cara á aprendizaxe que, co tempo, lles permitirán desenvolver as súas estratexias de aprendizaxe propias e ser cada vez máis autónomos e responsables na forma de aprender.

En Bugs World 1 e 2 aprender a aprender integrouse no curso de distintas maneiras:

· Rutinas de aprendizaxe. Grazas á clara organización das leccións e as rutinas de aprendizaxe, os nenos séntense confiados e seguros na súa forma de aprender.

· Instrucións e símbolos gráficos. Grazas ao uso de instrucións sinxelas acompañadas de símbolos gráficos no Pupil 's Book, os nenos son cada vez máis autónomos á hora de entender que deben facer para completar as tarefas.

· Adhesivo da eiruga Colin. Cando completan o repaso e a avaliación do aprendido en n 8, os nenos pegan un adhesivo da eiruga Colin para mostrar que remataron a unidade satisfactoriamente. Isto fomenta un sentimento de logro e actitudes positivas en canto á confianza dos nenos na súa capacidade para aprender.

· Picture Dictionary. Ao rematar a unidade, os nenos repasan o vocabulario clave que aprenderon e aprenden a autoavaliarse. Isto motívaos para reflexionar sobre o que aprenderon e os fai tomar conciencia do seu progreso.

· Follas de autoavaliación. Os nenos avalían a súa aprendizaxe ao completar cada unidade coas Selfevaluation Worksheets. En Bugs World a autoavaliación está relacionada cos principais obxectivos de aprendizaxe da unidade e coa forma na que os nenos participan en clase.
· Fast finishers, reading and writing activities e Busy Book. Grazas aos materiais extra de uso opcional que se proporcionan como parte integral de Bugs World, se anima aos alumnos a traballar con independencia e a adoptar unha actitude positiva e responsable cara á súa aprendizaxe.
O desenvolvemento das destrezas comunicativas
En Bugs World as destrezas comunicativas amplíanse de forma gradual e sistemática segundo a idade e o nivel. En Bugs World 1, por exemplo, as características clave son as que se resumen a continuación.

· Os listenings

Escoitando as gravacións, os nenos familiarízanse cos sons, o ritmo e o ton do inglés. Estas actividades permítenlles recoñecer e entender os estímulos lingüísticos e reaccionar a eles antes de producir a linguaxe sós. En Bugs World 1, grazas ás cancións, rimas e chants empezan a escoitar e responder o vocabulario e a linguaxe clave. Tamén se utilizan outras actividades

de audición, como pequenos diálogos entre os personaxes, para desenvolver destrezas auditivas específicas.

O input auditivo máis importante de cada unidade é o conto. Aínda que os nenos empezan escoitando unha linguaxe que vai máis alá da súa competencia produtiva, a axuda que lles brindan a preparación (na Lección 1), o contexto, as ilustracións e os efectos sonoros do CD facilita a comprensión global antes de traballar a linguaxe de forma máis detallada.

Dende o comezo, anímase aos nenos a que predigan, lancen hipótese e intenten adiviñar mentres escoitan, e a aumentar a confianza na súa propia capacidade de escoitar para entender tanto o conto no seu conxunto, como algunhas cousas concretas.

· Falar cos demais

En Bugs World 1, os nenos desenvolven destrezas de expresión oral como, por exemplo, recitar rimas e chants ou volver contar un conto, e destrezas de

interacción básicas, por exemplo cando responden e cando se alternan contigo ou cos compañeiros nos xogos e as actividades de teatro. As actividades

orais céntranse sobre todo en proporcionar marcos que os motiven a utilizar o inglés por razóns coas que poidan identificarse, que entendan e que lles

parezan motivadoras e amenas. Mediante un amplo abano de actividades multisensoriais dirixidas por ti, os nenos van collendo confianza na súa capacidade

de responder e interactuar en inglés na aula. Nas Teacher 's Notes danse suxestións para realizar actividades en parellas e/ou en grupos, se é conveniente

para as túas clases. En Bugs World 1 a énfase recae máis en frases completas que simplemente en vocabulario illado, o que fomenta o desenvolvemento de destrezas

discursivas e senta as bases para o desenvolvemento lingüístico sistemático nos niveis posteriores.

· A pronunciación

En Bugs World 1 a familiaridade con aspectos da pronunciación como o ritmo, o acento tónico e o ton vai en aumento dunha forma natural mediante a exposición a un amplo abano de cancións, contos, rimas, chants e outros

intercambios en inglés. "O rap de Annie", en cada Lección 4, centra a atención dos alumnos na produción dos sons do inglés. Os nenos danse

conta da correcta pronunciación de sons concretos escoitando e repetindo unha frase curta e divertida en forma de rap.

O obxectivo principal é facilitar a imitación natural e sentar as bases que axudarán ao neno a percibir e recoñecer os sons do inglés e a falar de forma intelixible dende o principio.

· O vocabulario

En Bugs World 1, os nenos aprenden o vocabulario en conxuntos léxicos próximos aos seus intereses, a súa experiencia e o seu mundo inmediato. A introdución do vocabulario está sempre ligada á aprendizaxe dunha linguaxe funcional sinxela para garantir que se produza a comunicación. O conxunto de flashcards

de Bugs World 1 é a base da aprendizaxe de vocabulario por parte dos alumnos e nas Teacher 's Notes tamén se proporcionan numerosas ideas sobre xogos e outras actividades que desenvolven o vocabulario. O vocabulario clave que

os alumnos aprenden repásase e avalíase en cada unidade coa dobre páxina de adhesivos do Pupil ' s Book. A parte de ser moi rechamante, a actividade de avaliación mediante adhesivos proporciona aos nenos un forte sentido de logro persoal e de progreso a medida que avanzan no Pupil ' s Book.

· A lectoescritura

O desenvolvemento das destrezas de lectoescritura en inglés vai en aumento de forma gradual e sistemática ao longo dos seis niveis de Bugs World.

En Bugs World 1 tense en conta que se necesita un enfoque diferenciado da lectoescritura, posto que a conveniencia de fomentar estas destrezas en nenos

pequenos varía segundo os contextos e depende de cousas como os coñecementos previos de inglés dos alumnos, a/as súa/s primeira/s lingua/s e o seu nivel de lectoescritura na L1. Por este motivo Bugs World 1 é un método flexible en canto ao desenvolvemento destas destrezas. Unha descrición da forma na que cada compoñente fomenta as destrezas de lectoescritura axudarache a escoller axeitadamente os materiais de Bugs World 1 que queiras usar ademais do Pupil ' s Book:

• Pupil 's Book. O Pupil 's Book enfoca a introdución da lectura e a escritura dunha forma global. As word cards introducen con suavidade a forma escrita do vocabulario clave. Na  Lección 8 de cada unidade, os nenos teñen a oportunidade de recoñecer e practicar as formas escritas do vocabulario clave que aprenderon oralmente/auditivamente e a medida que completan o Picture Dictionary ao final desta lección, repasan as palabras que aprenderon.

As primeiras destrezas de lectura (ou pre lectura) tamén se fomentan cando se pide aos nenos que «lean» e interpreten as ilustracións do conto en

na Lección 2 e que sigan o conto nos minilibros (alfabetización visual) na l. 7. As primeiras destrezas motoras finas e de escritura (ou preescritura)

foméntanse con actividades nas que os alumnos deben, p. ex., resolver labirintos trazando unha liña a lapis ou unir liñas de puntos para crear

un debuxo. As word cards introducidas nas Leccións 3, 4 e 8 ensinan aos nenos a fixarse na forma escrita das palabras e a desenvolver destrezas de recoñecemento e, finalmente, a competencia para ler palabras curtas.

Ademais anímase aos nenos de forma natural a familiarizarse cos sons do inglés mediante o amplo abano de cancións, rimas e chants incluídos nos materiais, algo que é amplamente aceptado como unha axuda eficaz cando empezan a ler e escribir dun xeito máis formal.

• Reading and Writing Worksheets. Estas follas de actividades (ver a sección 1.4 no multi ROM) consolidan e reforzan as primeiras destrezas de lectoescritura introducidas no Pupil ' s Book. Céntranse no recoñecemento e a primeira escritura do vocabulario clave. Poden utilizarse para practicar máis ou para repasar.

• Busy Book. O Busy Book é adecuado utilizalo en contextos nos que sexa conveniente ampliar o desenvolvemento das destrezas de lectoescritura dos

nenos máis alá do que fan no Pupil ' s Book.

Ademais de recoñecer palabras e empezar a escribir, no Busy Book 1 os nenos realizan actividades motivadoras e amenas que fan que, p. ex., lean a nivel de frases, seleccionen información sinxela, ordenen letras para formar palabras, resolvan crebacabezas doados, respondan a preguntas escritas e completen textos moi curtos. Tamén chegan a ampliar o vocabulario aprendido con actividades adicionais sobre cada conxunto léxico.

• Macmillan Children 's Readers. As cinco lecturas que acompañan a Bugs World 1 poden utilizarse como un atractivo recurso adicional para desenvolver as destrezas de lectoescritura durante o ano académico ou as vacacións. Ademais das

actividades que hai detrás de cada lectura, os nenos poden completar as Reader 's Worksheets que acompañan a cada título (ver a sección 1.4 no

Multi ROM). Neste nivel, utilizar as lecturas serve para presentar aos nenos destrezas de lectura máis amplas e para fomentar neles o interese por a

lectura dende pequenos.

COMPOÑENTES DO CURSO
Pupil 's Book.
88 páxinas a toda cor que conteñen seis unidades baseadas en contos, tres seccións croscurriculares, tres leccións de repaso baseadas así mesmo en contos, material para tres festas (Halloween, Nadal e Pascua), doce recortables e un

Picture Dictionary de tres páxinas, que proporciona unha compilación do vocabulario principal aprendido en cada unidade. O Pupil 's Book tamén inclúe unha páxina dobre de adhesivos con 12 adhesivos de fotos e ilustracións para cada unidade. Cada unidade está formada por oito páxinas, que inclúen un conto de

dúas páxinas e seis páxinas de actividades. En cada páxina hai dúas actividades con instrucións sinxelas para os nenos antes de cada unha. Xunto ás instrucións hai símbolos debuxados e, na parte inferior de cada páxina, hai instrucións máis detalladas para o profesor.

Audio CD.
Os CD de clase conteñen as gravacións de todos os contos, cancións, rimas, chants, bailes e xogos musicais incluídos en Bugs World. Todas as cancións van seguidas da súa versión karaoke, para utilizala cando os nenos se familiaricen coas palabras.

Story cards.
Hai 48 story cards (oito por conto) máis 18 Review Story cards a toda cor para contar os contos á clase. Por un lado teñen unha versión ampliada das ilustracións de cada conto que hai no Pupil 's Book e, no reverso, o texto que corresponde a cada debuxo.

Flashcards.
Inclúese un xogo de 64 flashcards a toda cor que ilustran o vocabulario clave e nas que se apoia a aprendizaxe dos nenos. En todas as unidades desta guía didáctica se proporcionan instrucións detalladas para o seu uso.

Word cards.
Inclúese un xogo de 36 word cards que introducen vocabulario escrito como apoio para a aprendizaxe dos nenos. En todas as unidades desta guía didáctica se proporcionan instrucións detalladas para o seu uso.

Guía didáctica.
O seu obxectivo é proporcionar unha axuda detallada e exhaustiva aos profesores que

utilizan Bugs World 1. A inclusión de reproducións das páxinas do Pupil 's Book e o Activity Book convértea nunha ferramenta moi práctica e de uso

sinxelo en clase. a Guía didáctica inclúe:

· Programación de Bugs World 1

· Introdución

· Teacher 's Notes Conteñen un esquema das unidades, cos obxectivos de cada unha. A continuación atópanse unhas indicacións moi detalladas para dar todas as leccións, incluíndo os obxectivos de cada lección, as rutinas para empezar e rematar as clases, a linguaxe que se suxire utilizar, as transcricións, e actividades e materiais opcionais.

· Recortables fotocopiables. Páxinas coas que elaborar materiais para as seccións de repaso, Halloween, Nadal e Pascua, máis a cuberta do minilibro (para as portadas dos libriños que os nenos confeccionan en 7 das unidades 1, 3 e 5).

· DVD scripts. Inclúense ao final de cada unidade e conteñen a transcrición das actividades opcionais do DVD.

· Learning Routines Resource Bank. Unha sección con suxestións para rutinas básicas da aula e doce ideas adicionais e opcionais para outras rutinas de aprendizaxe que poden usarse para centrar a atención dos nenos e desenvolver a linguaxe ao principio das leccións.

· Ideas para xogos adicionais coas tarxetas. Vinte actividades e xogos adicionais que se realizan coas picture cards que os nenos confeccionan en n 3 de cada unidade.

Multi ROM.
O multi-ROM de Bugs World 1 contén worksheets fotocopiables para os nenos que rematen as súas tarefas antes que o resto, prácticas de lectura e escritura e Children 's Readers, así como follas de avaliación, os detalles da cal se poden consultar na sección 4, Evaluation in Bugs World 1.

O multi ROM contén o seguinte material:

· Cartas para os pais ou titores. Son cartas que podes mandar aos pais ou aos titores ao principio de cada unidade explicándolles resumidamente o enfoque de Bugs World 1 e suxerindo formas de axudar aos nenos a aprender.

· Worksheets para fast finishers. Unha sección de 14 páxinas con dúas actividades por unidade para os nenos que rematen as súas tarefas do Pupil ' s Book antes que os seus compañeiros e necesiten ocupar o tempo restante.

· Worksheets de lectura e escritura Unha sección de 14 páxinas con dúas actividades por unidade deseñadas para desenvolver as primeiras destrezas de lectura e escritura e que poden utilizarse segundo sexa oportuno, de xeito individual ou con toda a clase.

· Macmillan Children 's Readers Worksheets. É unha sección de 12 páxinas con dúas follas de actividades por lectura para usalas opcionalmente coas lecturas que aparecen en Bugs World 1: Fantastic Freddy, Eddie 's Exercise, Is it a Butterfly? Colin 's Colours e Pip the Pirate.

· DVD Worksheets. 26 páxinas de actividades que poden usarse co DVD de Bugs World 1.

· Avaliación: Sección de 24 páxinas que inclúe unha introdución explicativa e os seguintes fotocopiables:

Diagnostic test (valoración formal)

Unit tests (valoración formal)

End-of-term tests (valoración formal)

End-of-year test (valoración formal)

Tests Answer key

Test Audioscripts

Teacher 's Evaluation of a Unit (valoración non formal)

Assessment of individual child (valoración non formal)

Class assessment sheet (valoración non formal)

Worksheets de autoavaliación (Portfolio):

Language Passport

Language Biography

Informe

· Certificado de finalización de Bugs World 1 para entregarllo/llelo como premio os nenos ao finalizar o curso.

Páxina web.
Trátase dun sitio web con seis niveis que pode usarse a xeito de diagnóstico, para poñer deberes e para seguir o progreso da clase e de cada alumno de xeito individual. Supón unha ferramenta de grande valor para o profesor e desenvolve a competencia dos nenos no uso das novas tecnoloxías (4; ver a lista de competencias básicas da LOE). Con oito actividades por cada

unidade de Bugs World 1, os nenos traballan co vocabulario e as estruturas clave de cada unha a través de sete tipos de simpáticas actividades, e poden ver

os seus progresos e a súa puntuación ao rematar cada exercicio. Ao final de cada unidade, hai tamén unha actividade de repaso para reafirmar o aprendido.

Interactive Classroom Digital Books
Son versións dixitais do Pupil ' s Book e do Busy Book coas que se poden seleccionar e enfocar páxinas e actividades clave para podelas traballar nunha presentación efectiva diante de toda a clase. Os arquivos de audio, os contos, as cancións e as actividades de listening tamén están incluídos e poden usarse así sen necesidade do CD de clase.

Busy Book.
Trátase dun libro de actividades opcional, de 56 páxinas, concibido para desenvolver as primeiras destrezas de lectoescritura. Pode utilizarse como complemento do Pupil 's Book de Bugs World 1, se o consideras apropiado no teu

contexto. Contén actividades animadas e variadas que amplían a aprendizaxe, facendo que os nenos vaian máis rápido no desenvolvemento das destrezas de

lectoescritura que se usan só o Pupil 's Book. Cada unidade está composta de sete páxinas e inclúe actividades relacionadas co conto, outras baseadas

na letra de cancións e chants seleccionados e unha páxina de avaliación, ademais de actividades que introducen vocabulario adicional por se desexas

ampliar a aprendizaxe dos nenos. O Busy Book tamén contén material adicional para as festas de Bugs World 1 (Halloween, Nadal e Pascua) e un

Picture Dictionary. É adecuado para os nenos que son moi independentes do profesor á hora de traballar e que van ao seu ritmo. Recoméndase que os nenos fagan as actividades do Busy Book á vez que traballan as unidades correspondentes do Pupil ' s Book dende a Lección 3 en diante.

CD de contos e cancións.
Con cada Pupil 's Book inclúese un CD que contén as cancións, rimas, chants e contos de Bugs World 1. Isto permite aos nenos escoitalos na casa e «ensinárllelos» á súa familia e aos seus amigos.

CD-Rom.
Con cada Pupil 's Book inclúese tamén un CD-ROM de actividades e xogos interactivos relacionados coas unidades do libro. Pode ser utilizado de forma independente, tanto en clase como na casa. É un compoñente adicional moi

atractivo que motiva os nenos a practicar e ampliar coñecementos xa que proporciona actividades de reforzo e ampliación baseadas no conto de cada

unidade. Aparte de axudalos a mellorar a pronunciación, tamén desenvolve as súas primeiras destrezas de lectura.

DVD.
O DVD de Bugs World 1 contén sketches de animación e con actores, cancións e rimas interpretadas por nenos, e/ou material documental relacionado co contido de cada unidade. En cada unidade hai un sketch que se titula Fun with Colin e proporciona un animado repaso do que os nenos aprenderon co personaxe principal, a eiruga Colin. Nas notas didácticas suxírese cando

utilizar o DVD en cada unidade. (No multi ROM pódense atopar Worksheets de actividades.)
DESCRICIÓN DOS MATERIAIS DO CURSO
Os contos

Os contos de Bugs World 1 proporcionan o contexto no que se presenta a linguaxe nova de cada unidade. Todos son orixinais, agás o da Unidade 6, The three bears, que está baseado nun coñecido conto tradicional. Son «contos reais» no sentido de que se inspiran en xéneros e tradicións consolidados da literatura infantil e escribíronse especialmente, sempre tendo presentes as

necesidades e os intereses dos estudantes de inglés máis novos. Nos contos hai equilibrio e variedade en termos de:

· os tipos de historias, xa que se basean no humor, na fantasía, en ou un conto tradicional, ou están moi relacionados coa experiencia cotiá dos alumnos;

· os tipos de estrutura narrativa, que pode ser acumulativa ou repetitiva;

· os tipos de personaxes, pois hai bichiños, nenos, animais e personaxes fantásticos, como o duende da Unidade 2;

· o que os nenos aprenden do conto, pois nuns a aprendizaxe está relacionada coa súa experiencia e coñecemento do mundo e noutros, con aspectos como a autoestima, a empatía, a cooperación e o acto de compartir.

En Bugs World 1, os contos son curtos e conteñen unha alta proporción de estilo directo, o que facilita a transferencia da linguaxe a outros contextos comunicativos. Todos se centran nun escenario concreto e teñen un fío argumental claro e de doada comprensión. Dáse moita importancia ao contexto

visual para facilitar a comprensión, desenvolver as súas primeiras destrezas de lectoescritura e fomentar a seguridade e a autoestima na aprendizaxe do inglés.
Os contos de Bugs World 1 pretenden:

· captar o interese e a imaxinación dos nenos;

· contextualizar a linguaxe útil e cotiá e ofrecer oportunidades de transferilo a outras situacións;

· fomentar o desenvolvemento das destrezas comunicativas e o uso natural da lingua;

· personalizar a aprendizaxe da lingua;

· ofrecer un contexto apropiado para introducir as primeiras destrezas de lectoescritura dunha forma fundamentada e motivadora.

Despois das Unidades 2, 4 e 6 hai un conto dunha páxina no que aparecen os personaxes principais do curso para que os nenos repasen o vocabulario e

as estruturas das dúas unidades anteriores nun contexto divertido e entretido.

A programación

A programación de Bugs World organizouse ciclicamente para que os nenos poidan utilizar, practicar e ampliar as destrezas comunicativas e de aprendizaxe nunha ampla gama de contextos distintos.

Bugs World 1 ten a súa orixe directa nos contos. A programación está deseñada para lograr o desenvolvemento total do neno (cognitivo, social, emocional,

físico, psicolóxico) e o desenvolvemento gradual e sistemático das destrezas comunicativas ao longo do curso. O seu contido mostra un equilibrio sensato

de léxico e linguaxe funcional, que combina a ampliación progresiva de vocabulario co desenvolvemento de destrezas discursivas dunha forma integrada. O contido didáctico de Bugs World 1 seleccionouse tendo en conta os criterios seguintes:
i) linguaxe útil e natural que sexa xenerativo e que poida transferirse doadamente a outros contextos;
ii) inmediatez da necesidade (é dicir, a linguaxe da aula),

iii) facilidade de aprendizaxe. Púxose especial atención en reciclar a linguaxe axeitadamente tanto dentro de Bugs World 1, como entre Bugs World 1 e os seguintes niveis.

En Bugs World 1 os alumnos aprenden léxico básico e frases completas contestando a estímulos lingüísticos e utilizando o aprendido en contextos claramente definidos e moi fundamentados. A pesar de que a atención se centra no traballo oral e de comprensión auditiva, tamén forma parte da programación de Bugs World 1 a iniciación ás destrezas de lectoescritura en inglés. Estas desenvólvense máis se os nenos contan tamén co Busy Book 1 como parte do curso.

A ORGANIZACIÓN DAS UNIDADES

As unidades divídense en oito leccións e seguen a mesma estrutura xeral. Os nenos son conducidos da introdución á comprensión do conto e a práctica da linguaxe clave que este contén. Logo amplían o seu coñecemento do mundo a través de contidos relacionados co conto, e despois volven representalo ou a contalo. Ao final, repasan e avalían o que aprenderon.

Ao longo das oito leccións, participan nunha grande variedade de actividades, como xogos, mímica, teatro, chants, cancións, crebacabezas, labirintos e

outras actividades que implican, p. ex., observación visual, destrezas de dedución lóxica ou reaccións persoais. Estas actividades están relacionadas co tema do conto e familiarizan os nenos coa linguaxe clave, ademais de fomentar diferentes destrezas sociais, motoras e cognitivas. Ao longo de cada unidade hai un coidadoso equilibrio de actividades concibidas para atraer os incipientes distintos estilos de aprendizaxe dos nenos e as intelixencias múltiples (tal como as identificou Howard Gardner): verbal, espacial, cinestésica, musical, lóxico-dedutiva, interpersoal, intrapersonal e naturalista. Este equilibrio e esta variedade nas actividades proporcionan moito atractivo aos materiais e garanten que cada neno teña a oportunidade de desenvolver o seu propio estilo de aprendizaxe e os seus puntos fortes.

O marco para o desenvolvemento das leccións de cada unidade de Bugs World 1 é o seguinte:

Lección 1 - Introdución do tema, os personaxes e o vocabulario clave relacionado co conto. Esta lección prepara os alumnos e motívaos antes do conto. Baséase en dicir un rap e logo, escoitar e recitar unha rima ou un chant ou cantar unha canción.

Os nenos tamén xoga a What 's my word?, que centra a súa atención e garante o recoñecemento activo e a produción do vocabulario clave dende o comezo.

Lección 2 - Escoitar o conto. Nesta lección, os nenos escoitan o conto dúas veces. A primeira vez observan as story cards e escóitanche a ti contalo ou escoitan o CD. Este paso vén seguido dunha comprobación da comprensión xeral. Despois os nenos abren o Pupil ' s Book polas páxinas do conto nas Unidades 2 -6, e o primeiro que deben facer é buscar e contar as eirugas «escondidas» nos debuxos do conto. Isto centra a súa atención e motívaos a observar a secuencia do conto en detalle.

Despois os nenos dobran o dedo índice coma se fose unha eiruga e desprázano por o Pupil ' s Book para seguir o conto mentres o escoitan outra vez. Este

paso vén seguido de dúas actividades máis relacionadas co conto que atopan no Pupil ' s Book.

Lección 3 - Escoitar e cantar a canción do conto / Recortar as tarxetas e xogar con elas. Nesta lección preséntase aos nenos a canción ou o chant do conto, concibidos especialmente para reforzar a linguaxe funcional clave. A canción do conto adoita ser interactiva, p. ex., cunha estrutura de pregunta resposta que axuda a fomentar as quendas entre os alumnos nun contexto comunicativo. Tamén nesta lección, os nenos recortan as picture cards e xogan con elas, e preséntanselles as word cards, o que garante un marco ameno para activar o

linguaxe clave do conto.

Lección 4 - Desenvolver a familiarización co conto e a súa comprensión. Nesta lección os nenos representan a canción do conto e xogan coas tarxetas a outro xogo, no que practican a linguaxe clave do conto. Tamén se familiarizan coas word cards. Despois volven escoitar o conto, esta vez facendo mímica e dicindo as partes clave da narración na medida en que poidan. Este paso vén seguido de dúas actividades máis do Pupil 's Book incluída unha de pronunciación, Annie 's rap, centrada nos sons do inglés.

Lección 5 - Traballar nun conxunto de palabras relacionadas. Nesta lección preséntase aos nenos outra rima, chant ou canción e realízanse distintos xogos e actividades para desenvolver outro conxunto de palabras relacionadas co conto, como números, cores, accións ou membros da familia.

Tamén completan, no Pupil 's Book, dúas actividades para consolidar os seus coñecementos.

Lección 6 - Contido relacionado con outras áreas de aprendizaxe. É unha lección que, partindo do tema do conto, relaciona a aprendizaxe do inglés con outras áreas de aprendizaxe, como o Coñecemento do medio.

Implicitamente, esta lección transmite aos nenos a importancia do inglés como vehículo para ampliar o seu coñecemento do mundo e descubrir cousas. Os nenos completan dúas actividades relacionadas cos contidos no Pupil ' s Book.

Lección 7 - Confeccionar o minilibro ou outro recortable e volver contar o conto. Esta lección representa o paso final da unidade. Os alumnos confeccionan un minilibro do conto (Unidades 1, 3 e 5) ou outros recortables, p. ex., marionetas para o lapis, para os dedos ou personaxes do conto (Unidades 2, 4 e 6) e volven contar o conto utilizando o minilibro ou os recortables. O minilibro e os recortables están concibidos para fomentar a propiedade e potenciar ao máximo a participación cando se volve contar o conto. Nas unidades nas que hai minilibro, os nenos tamén poden confeccionar unha cuberta para este (ver o recortable da páxina 197). Ao final das unidades, os nenos poden levar o minilibro ou os recortables á casa e utilizalos para contar o conto aos seus pais ou

titores.

Lección 8 - Repasar e avaliar a aprendizaxe. Nesta lección os nenos realizan actividades para repasar e avaliar o aprendido na unidade. A lección empeza

co Bugs team game, un ameno xogo para repasar o vocabulario coas flashcards e as word cards.

Ao xogo séguenlle dúas actividades do Pupil ' s Book. Na primeira, os nenos escoitan vocabulario clave en contexto e poñen os adhesivos da unidade no

corpo da eiruga Colin. Na segunda, os nenos demostran recoñecer o segundo conxunto de palabras (introducido na l. 5). Ao final da lección, os nenos poñen un adhesivo de Colin para mostrar que remataron a unidade

satisfactoriamente. Despois van ao Picture Dictionary, onde poñen os adhesivos de fotos no lugar que lles corresponda, para crear un rexistro permanente do

vocabulario clave que aprenden no curso.

Os alumnos poden usar o Picture Dictionary para realizar unha amena actividade de autoavaliación que motiva a práctica da ortografía e promove a autonomía na aprendizaxe. Pódese repasar vocabulario clave tras cada unidade ou ao longo do curso.

Seccións de repaso/My world, your world -

Bugs World ofrece a oportunidade de repasar progresivamente a linguaxe aprendida cunha sección de repaso despois das Unidades 2, 4 e 6.

Primeiro, os nenos escoitan un conto sobre os personaxes dos bichiños e realizan unha actividade de comprensión/repaso. Logo, a páxina My world, your

world, centrada en aspectos culturais do Reino Unido, expón os alumnos a elementos doutra cultura, mentres repasa tamén temas e vocabulario das

dúas unidades anteriores. Ambas as dúas páxinas van acompañadas de follas fotocopiables nas Teacher ' s Notes. As seccións My world, your world pódense usar como punto de partida para facer proxectos que amplían a autonomía na aprendizaxe.

Ao final de cada unidade, os nenos tamén poden completar a correspondente folla de autoavaliación e facer o test da unidade. (Ver a sección 1.4 do multi ROM.)

ORGANIZACIÓN DAS LECCIÓNS
Todas as leccións de Bugs World 1 e 2 utilizan técnicas e procedementos coidadosamente secuenciados para perfeccionar a linguaxe e as destrezas de

aprendizaxe dunha forma sistemática, variada e amena. Nas Teacher 's Notes, ao principio de cada lección, destácanse os dous obxectivos principais da lección, a linguaxe activa dos nenos, as actividades principais e os materiais que

necesitarás para dar a lección.

Para facilitar a xestión da clase e establecer unhas pautas de aprendizaxe efectivas, cada lección divídese en tres partes:

1 Starting the lesson routine

· Say hello and sing the Hello song together As leccións empezan cunha rutina de saúdos entre ti e os nenos e/ou usando a flashcard da eiruga Colin. Despois, cántase a Hello song e/ou outra canción que os nenos coñezan e que lles guste.

· Listen and answer É unha rutina curta que permite os nenos responder e reaccionar aos estímulos lingüísticos ao principio da clase dunha forma natural e personalizada.

· What 's the weather like today? É unha actividade que permite aos nenos aprender a falar en inglés sobre o tempo que hai cada día e que se pode usar como rutina de apertura moi axeitada. Os nenos cantan unha canción sobre o clima e realizan as accións, logo dinche o tempo que hai ese día. De tódolos xeitos, se prefires utilizar unha rutina distinta da suxerida, podes escoller outra actividade da sección 2 do Learning Routines Resource Bank dedicada a ideas de rutinas para empezar as clases.

2 Developing the lesson

Esta parte da lección inclúe entre seis e oito actividades principais coidadosamente secuenciadas, concibidas para desenvolver a linguaxe e as destrezas. Dependendo da lección de que se trate, as actividades consisten en xogar coas flashcards ou coas tarxetas, facer xogos de acción, escoitar e/ou representar cancións, rimas e chants, escoitar o conto e facer representacións con mímica ou teatro. A reciclaxe e o repaso das estruturas e o vocabulario está incorporado de forma natural como unha parte integral da

secuencia de actividades, tanto en cada lección coma entre leccións. Por exemplo, os xogos de recoñecemento de vocabulario sempre preceden á produción. Cada vez que se introduce unha canción, isto é, escoitándoa e cantándoa nunha lección, se recicla e amplía, p. ex., representándoa na lección

seguinte e/ou nunha lección posterior.

Nas leccións nas que os nenos deben completar actividades no Pupil ' s Book, estas son sempre as dúas últimas da serie Developing the lesson, o que

establece un ritmo pautado e permíteche calmar os nenos tras realizar actividades orais/ auditivas máis animadas. As actividades escritas do Pupil 's Book ofrecen aos nenos a oportunidade de traballar solos ao seu ritmo, perfeccionar as destrezas de concentración, poñer coidado na presentación dos seus traballos e sentirse orgullosos. Ademais de reforzar e consolidar a linguaxe e as destrezas

practicadas anteriormente na lección, as actividades do Pupil 's Book perfeccionan outras habilidades, p. ex., a observación visual e a asociación, a dedución lóxica, a predición, a formulación de hipótese, a fantasía, a

imaxinación e a motricidade fina.

3 Ending the lesson routine

· Sing the Goodbye song Se é posible, deixa sempre tempo para que os nenos recollan a clase e garden os libros. Remata as leccións despedíndovos, os nenos e ti, e/ou usando a flashcard da eiruga Colin e cantando  song.
· Extra activity Ao final de cada lección, as Notas didácticas suxiren unha actividade adicional para os profesores que teñan máis tempo. Ademais dos xogos de clase, as representacións e demais actividades que requiren pouca ou ningunha preparación, estas actividades extra inclúen ideas sobre manualidades e xogos máis enérxicos axeitados para o patio ou o ximnasio.
· Optional DVD activity Ao final de cada lección, cando é conveniente, hai suxestións para a realización de actividades do DVD.
ATENCIÓN Á DIVERSIDADE
· A intervención educativa debe contemplar como principio a diversidade do alumnado, entendendo que deste modo se garante o desenvolvemento de todos eles á vez que unha atención personalizada en función das necesidades de cada un.

· Os mecanismos de reforzo que deberán poñerse en práctica tan pronto como se detecten dificultades de aprendizaxe, serán tanto organizativos como curriculares. Entre estas medidas poderán considerarse o apoio no grupo ordinario, os agrupamentos flexibles ou as adaptacións do currículo.

· Para que o alumnado con necesidade específica de apoio educativo ao que se refire o artigo 71 da lei Orgánica 2/2006, do 3 de maio, de Educación, poida alcanzar o máximo desenvolvemento das súas capacidades persoais e os obxectivos da etapa, estableceranse as medidas curriculares e organizativas oportunas que aseguren o seu axeitado progreso.

· As administracións educativas, co fin de facilitar a accesibilidade ao currículo, establecerán os procedementos oportunos cando sexa necesario realizar adaptacións que se aparten significativamente dos contidos e criterios de avaliación do currículo, co fin de atender ao alumnado con necesidades educativas especiais que as precisen, aos que se refire o artigo 73 de 6, do 3 de maio, de Educación.

A diversidade na aula

En Bugs World 1 tense en conta que non todos os nenos aprenden da mesma forma ou ao mesmo ritmo.

Tamén, que nalgúns contextos quizais sexa apropiado prolongar o desenvolvemento das primeiras destrezas de lectoescritura dos nenos. En Bugs World 1 a diferenciación na aprendizaxe é tratada de varias formas:

· Realización de actividades a distintos niveis.

Os materiais do curso proporcionan marcos de aprendizaxe que teñen en conta a participación e o éxito a distintos niveis. Por exemplo, nalgunhas actividades, as respostas dos nenos poden ir dende reaccións non verbais a unha frase completa pasando por unha soa palabra ou expresión. Do mesmo modo, cando se volven contar os contos, que é o paso final de cada unidade, todos

os nenos poden participar con éxito, aínda que o seu nivel de resposta poida variar dende a produción de palabras e expresións clave á narración de todo o conto.

· Valoración das distintas intelixencias múltiples e estilos de aprendizaxe. A práctica e o input lingüísticos que proporciona cada unidade deseñáronse tendo en conta as distintas intelixencias múltiples e os distintos estilos de aprendizaxe.
· Extra activities. Ao final de cada lección, nas Teacher 's Notes inclúese unha actividade adicional que pode levarse a cabo con grupos que van máis rápido ou que teñen máis tempo.

· Ideas para xogos adicionais coas tarxetas. Nas páxinas 200-201 hai ideas adicionais para utilizar as tarxetas que os nenos confeccionan en n 3 de cada unidade. Os xogos con tarxetas poden servir de práctica adicional, para repasar ou para que os que rematen antes as actividades xoguen en parellas.

· Fast finishers. Hai dúas actividades fotocopiables para os que rematen antes en cada unidade (ver a sección 1.4 no multi ROM). Estas actividades están concibidas para consolidar a aprendizaxe dunha forma amena e para mellorar a concentración e as habilidades motoras finas. A instrución do profesor na parte inferior da páxina, tamén inclúe suxestións para relacionar as actividades coa práctica oral. As actividades para os fast finishers de Bugs World 1 non inclúen lectura nin escritura. Poden utilizarse cos nenos que rematen as tarefas do Pupil 's Book antes que o resto ou para maior consolidación e reforzo do traballo realizado.

· Reading and writing activities. En cada unidade hai dúas actividades adicionais de lectura e escritura (ver a sección 1.4 no multi ROM). Na primeira, os nenos recoñecen e len o vocabulario clave nunha actividade de recortables na que relacionan palabras e as pegan xunto a debuxos ou ordenan tarxetas tipo dominó e xogan con elas. Na segunda actividade, os nenos escriben as palabras clave e relaciónanas con debuxos. As actividades de lectoescritura son opcionais e teñen como obxectivo reforzar o recoñecemento e a escritura iniciais do vocabulario clave do Pupil ' s Book.

· Busy Book. O Busy Book (ver a sección 2.6 para máis detalles) está deseñado para usalo de forma opcional cando sexa apropiado prolongar o desenvolvemento das primeiras actividades de lectoescritura en grupos de nenos desta idade e nivel.

CONTIDOS INTER CURRICULARES
Un dos obxectivos de Bugs World é relacionar a aprendizaxe do inglés con outras áreas da aprendizaxe do ensino primario, incluíndo as novas

tecnoloxías e os recursos multimedia. Isto garante que a través do inglés os nenos aprendan un amplo abano de destrezas que contribúen ao seu desenvolvemento

e educación globais. En Bugs World 1 aprender inglés relaciónase con outras áreas da aprendizaxe de catro maneiras principais:
· mediante actividades ou procedementos que se inspiran en temas ou conceptos tratados noutras disciplinas ou áreas temáticas, p. ex., música, educación física, matemáticas ou coñecemento do medio;

· mediante o desenvolvemento de destrezas que forman parte dun currículo máis amplo e que teñen un valor educacional inherente, p. ex., destrezas cognitivas como a predición, a formulación de hipótese ou as deducións lóxicas e destrezas sociais, como escoitar aos demais, cooperar, falar por quendas, etc.;

· mediante a inclusión en cada unidade dunha lección relacionada con outra área de contido (Lección 6), que amplía o coñecemento do mundo dos alumnos nun tema transversal relacionado co argumento do conto. Isto tamén ofrece a posibilidade de investigar máis utilizando, p. ex., os libros de consulta dos nenos ou Internet;

· mediante os recursos multimedia que ofrece, como a páxina web, o DVD e o CD-ROM, que desenvolven destrezas informáticas e de tratamento da información en paralelo coa aprendizaxe do inglés.

A integración de aspectos socioculturais
A integración dos aspectos socioculturais da aprendizaxe é esencial na programación de Bugs World en todos os niveis. En Bugs World un dos principais obxectivos socioculturais é fomentar o interese, a curiosidade e as actitudes positivas cara a unha lingua, unhas xentes e unha cultura diferentes da propia. A través dos contidos de My world, your world os nenos poden desenvolver un entendemento da vida doutros nenos comparándoa coa súa propia.

Un segundo obxectivo é fomentar que o neno crea na súa capacidade para aprender unha lingua estranxeira.

Mediante contos en inglés próximos aos seus intereses e experiencias, ou que recorren a elementos habituais da cultura tradicional dos nenos, como o conto The three bears, os alumnos empezan a utilizar o inglés dunha forma divertida e contextualizada con naturalidade. Como transfiren a linguaxe dos contos ao contexto comunicativo da aula, tamén aprenden a utilizar fórmulas básicas de relación social, como saudarse, despedirse e dicir «por favor» e «grazas» seguros de si mesmos.

En cada unidade, nas leccións relacionadas con outras áreas de contidos (Lección 6), os nenos aprenden algo do mundo relacionado co conto a través do inglés, o que aumenta o pracer, o interese e a curiosidade do neno en aprender a lingua e a conciencia do valor positivo do inglés como ferramenta comunicativa que pode usar para aprender cousas do mundo.
Bugs World integra todo isto no proceso de aprendizaxe. De maneira que dunha ou outra forma, xa sexa no tema da unidade ou nas tarefas específicas, en todas as unidades se tratan temas relacionados coa educación moral e cívica, a educación ambiental, a educación para a tolerancia, a educación para a para a igualdade de ambos os dous sexos, a educación para a saúde, a educación para o consumidor e a educación para o ocio.
COMPETENCIAS BÁSICAS
As competencias básicas son aquelas que debe desenvolver un alumno ou unha alumna ao longo de todo o ensino obrigatorio (primaria e secundaria) para poder lograr a súa realización persoal, exercer a cidadanía activa, incorporarse á vida adulta de xeito satisfactorio e ser capaz de desenvolver unha aprendizaxe permanente ao longo da vida.

É dicir, o desenvolvemento e a adquisición das competencias básicas realízase ao longo de toda a vida escolar obrigatoria e participan nese logro todas as áreas e materias do currículo xunto coas medidas organizativas e funcionais do centro, imprescindibles para o seu desenvolvemento.

Dito doutro modo, a adquisición das competencias básicas non depende nin dunha materia en concreto, nin dun ciclo educativo determinado. Cada unha das áreas contribúe ao desenvolvemento de diferentes competencias e, á súa vez, cada unha das competencias básicas alcánzase como consecuencia do traballo en varias áreas ou materias.

As competencias básicas
 son:

C1. Competencia en comunicación lingüística.

C2. Competencia matemática.

C3. Competencia no coñecemento e a interacción co mundo

      físico.

C4. Tratamento da información e competencia dixital.

C5. Competencia social e cidadá.

C6. Competencia cultural e artística.

C7. Competencia para aprender a aprender.

C8. Autonomía e iniciativa persoal.

Bugs World contribúe a adquisición das devanditas competencias e en especial, á competencia en comunicación lingüística.

· A C1 refírese á utilización da linguaxe como instrumento de comunicación oral e escrita, de representación, interpretación e comprensión da realidade, de construción e comunicación do coñecemento e de organización e autorregulación do pensamento, as emocións e a conduta.

Os coñecementos, destrezas e actitudes propios desta competencia permiten expresar pensamentos, emocións, vivencias e opinións, así como dialogar, formarse un xuízo crítico e ético, xerar ideas, estruturar o coñecemento, dar coherencia e cohesión ao discurso e ás propias accións e tarefas, adoptar decisións, e gozar escoitando, lendo ou expresándose de forma oral e escrita, todo o cal contribúe ademais ao desenvolvemento da autoestima e da confianza en si mesmo.

A aprendizaxe dunha lingua estranxeira contribúe directamente á adquisición da C1 na medida en que o alumnado adquire e desenvolve as habilidades de escoitar, falar e conversar. Ademais, mellora a C1 ao desenvolver a habilidade para expresarse, oralmente e por escrito, utilizando e comprendendo as convencións e a linguaxe apropiada a cada situación. Por outra parte, o recoñecemento e a aprendizaxe progresiva de regras de funcionamento do sistema da lingua estranxeira, mellora a adquisición desta competencia.

Na programación podemos ver como se practica esta competencia ao longo de todo o curso, xa que en todas as actividades das distintas unidades se utiliza a linguaxe como instrumento de comunicación. Podemos atopar exemplos en Bugs World 1 tales como saudar e despedirse en l unidade de Introdución, ou dicir o rap das cores na Unidade 2.

· A C2 refírese á habilidade para utilizar números e as súas operacións básicas, os símbolos e as formas de expresión e razoamento matemático para producir e interpretar informacións, para coñecer máis sobre aspectos cuantitativos e espaciais da realidade e para resolver problemas relacionados coa vida diaria.

Ningunha das materias relacionadas coa lingua (lingua castelá, literatura, lingua estranxeira) están implicadas no desenvolvemento da competencia matemática. Non obstante, estamos a afirmar que a C1 permite razoar, argumentar, formular hipótese, deducir, inducir, etc., De xeito indirecto, con Bugs World estamos a favorecer que o alumnado aprenda a interpretar correctamente os enunciados dos problemas matemáticos. En cada unidade podemos atopar actividades que fan referencia á comprensión, tanto global como específica, de instrucións en textos orais e escritos. Á parte disto, en Bugs World 1 podemos atopar exemplos da competencia matemática na Unidade 3, na que os nenos aprenden os números do 1-10 ou a actividade de Contar ovos de Pascua na Unidade de Easter.

· A C3 é a habilidade para interactuar co mundo físico, tanto nos seus aspectos naturais coma nos xerados pola acción humana, de modo que facilite a comprensión de sucesos, a predición de consecuencias e a actividade dirixida á mellora e preservación das condicións de vida propia, dos demais homes e mulleres e do resto dos seres vivos. Neste caso, a lingua estranxeira intervén na adquisición da C3 na mesma medida que na C2. É dicir, se o alumno ten a capacidade de entender unha mensaxe, escoitar, ler, escribir, etc. será capaz de comprender eses sucesos, de expresar as consecuencias, de entender as opinións dos demais sobre unha acción, ... Máis concretamente, en Bugs World 1 hai exemplos de C3, tales como identificar os animais do conto na Unidade 4 ou falar sobre a comida favorita na Unidade 5.

· A C4 consiste en dispoñer de habilidades para buscar, obter, procesar e comunicar información, e para transformala en coñecemento. Ter acceso á información nin significa aprendizaxe nin coñecemento. Transformar a información en coñecemento significa comprendela e integrala nos esquemas previos de coñecemento e saber comunicar a información e os coñecementos adquiridos. É obvio que a lingua estranxeira contribúe ao desenvolvemento da C4 na medida en que o alumnado aprende a comprender un texto (oral ou escrito e en calquera formato), a discriminar o contido máis relevante, a organizar en parágrafos, a producir textos seguindo un modelo pero con distinta información, a resumir, rebater, discutir, compartir esa información,... Ademáis, os alumnos poden entrar na páxina web de Bugs World e utilizar o CD-Rom, a través dos cales terán acceso a diferentes actividades e información para axudarlles a adquirir a C4.
· C5. Ademais de ser vehículos de transmisión de coñecemento, as linguas forman parte dunha cultura e serven para comunicarse no ámbito social. A aprendizaxe da lingua inglesa permite coñecer novas culturas, favorece o respecto, o interese e a comunicación con outros aprendices de lingua estranxeira ou con falantes de linguas estranxeiras. E todo iso leva consigo o recoñecemento e a aceptación de diferenzas culturais e de comportamento. En consecuencia, a aprendizaxe da lingua inglesa contribúe ao desenvolvemento e adquisición da C5. Nas programacións de Bugs World queda claramente reflectido nos apartados referentes a Aspectos socioculturais e no resto de apartados con referencias a traballar en parellas ou grupo, intercambiar información persoal, participar, debater, expresar opinións ou ideas e escoitar as dos demais, construír diálogos, valorar e respectar as achegas dos compañeiros, etc. Podemos atopar exemplos de C5 en Bugs World 1 na unidade 2 onde os alumnos teñen que falar de prestar xoguetes ou na Unidade 6 onde os alumnos teñen que identificar membros da familia.
· A C6 supón coñecer, comprender, apreciar e valorar criticamente diferentes manifestacións culturais e artísticas, utilizalas como fonte de enriquecemento e desfrute e consideralas como parte do patrimonio dos pobos.

Bugs World 1 inclúe exemplos relacionados con temas culturais (Mesturar cores para obter cores novas na Unidade 2 ou dicir e interpretar unha rima na Unidade 3), e polo tanto contribúe á adquisición de C6 facilitando tamén a posibilidade de expresar as propias opinións, desexos e emocións que xorden a partir destas demostracións culturais.
· A C7 supón dispoñer de habilidades para iniciarse na aprendizaxe e ser capaz de continuar aprendendo de xeito cada vez máis eficaz e autónoma e comporta ter conciencia das capacidades que entran en xogo na aprendizaxe, como a atención, a concentración, a memoria, a comprensión e a expresión lingüística. Como a linguaxe é o medio de transmisión do pensamento e a ferramenta de aprendizaxe por excelencia, a materia de lingua estranxeira contribúe de xeito fundamental ao desenvolvemento da competencia para aprender a aprender porque ofrece máis posibilidades e recursos diferentes para comprender, interpretar, expresar opinións ou sentimentos e emocións e formular hipótese de funcionamento da lingua. Os contidos necesarios para a adquisición da C7 vense claramente reflectidos en Bugs World 1, onde os alumnos teñen que ser capaces de desenvolver estratexias para comprender o proceso de aprendizaxe recitando os contos ou seguindo as instrucións de cada unidade.
· A C8 refírese, por unha parte, á adquisición da conciencia e aplicación dun conxunto de valores e actitudes persoais e por outra parte, á capacidade de elixir con criterio propio, de imaxinar proxectos, e de levar adiante as accións necesarias para desenvolver as opcións e plans persoais -no marco de proxectos individuais ou colectivos- responsabilizándose deles. O coñecemento dunha lingua estranxeira contribúe á adquisición da C8 porque fomenta o traballo cooperativo na aula e as habilidades sociais (poñerse no lugar do outro, valorar as ideas dos demais, dialogar,...) e porque permite o desenvolvemento de iniciativas sobre a planificación, organización e xestión do traballo, propiciando deste xeito a autonomía e iniciativa persoal. O respecto polas opinións dos demais, a organización dos materiais de estudio, e o fomento do traballo cooperativo, entre outros, están presentes en todas as unidades de Bugs World.
Sabemos que o principal vehículo de coñecemento e aprendizaxe é a lingua, sexa cal sexa o formato, oral, escrito, en soporte papel ou dixital. Sen ela sería case imposible a adquisición das competencias anteriormente descritas. Por todo iso podemos afirmar que Bugs World como libro de aprendizaxe de lingua estranxeira, favorece o desenvolvemento e a adquisición de todas as competencias básicas.

� A partir deste punto nomearase a cada unha das competencias como C1, C2, C3,...





